
વિશ્વકર્માષ્ટકમ્ ૧

નિરઞ્જનો નિરાકારઃ નિર્વિકલ્પો   મનોહરઃ ।
નિરામયો નિજાનન્દઃ નિર્વિઘ્નાય   નમો નમઃ॥ ૧॥
અનાદિરપ્રમેયશ્ચ અરૂપશ્ચ જયાજયઃ ।
લોકરૂપો જગન્નાથઃ વિશ્વકર્મન્નમો નમઃ॥ ૨॥
નમો વિશ્વવિહારાય નમો વિશ્વવિહારિણે ।
નમો વિશ્વવિધાતાય નમસ્તે વિશ્વકર્મણે॥ ૩॥
નમસ્તે વિશ્વરૂપાય વિશ્વભૂતાય તે નમઃ ।
નમો વિશ્વાત્મભૂથાત્મન્ વિશ્વકર્મન્નમોઽસ્તુ તે॥ ૪॥
વિશ્વાયુર્વિશ્વકર્મા   ચ વિશ્વમૂર્તિઃ   પરાત્પરઃ ।
વિશ્વનાથઃ પિતા ચૈવ વિશ્વકર્મન્નમોઽસ્તુ તે॥ ૫॥
વિશ્વમઙ્ગલમાઙ્ગલ્યઃ   વિશ્વવિદ્યાવિનોદિતઃ ।
વિશ્વસઞ્ચારશાલી ચ વિશ્વકર્મન્નમોઽસ્તુ તે॥ ૬॥
વિશ્વૈકવિધવૃક્ષશ્ચ વિશ્વશાખા મહાવિધઃ ।
શાખોપશાખાશ્ચ તથા તદ્વૃક્ષો  વિશ્વકર્મણઃ॥ ૭॥
તદ્વૃક્ષઃ  ફલસમ્પૂર્ણઃ અક્ષોભ્યશ્ચ પરાત્પરઃ ।
અનુપમાનો બ્રહ્માણ્ડઃ બીજમોઙ્કારમેવ ચ॥ ૮॥
ઇતિ વિશ્વકર્માષ્ટકં સમ્પૂર્ણમ્ ।

